
   Pitsaassusaasa allaaserinerat 2024 

1 

 

Suliat pitsaassusaasa allaaserinerat: Nammineq 

angerlarsimaffigisami isumassuinermut tapersersuineq 

 

Imarisai Nassuiaat 

1. Ikiorsiinermi inatsisitigut 

tunngavissaq sunaava? 

Inuit innarluutillit tapersersorneqarnissaannut Inatsisartut 

inatsisaat nr. 13, 12. juni 2019-imeersumi kingusinnerusukkut 

allannguuteqartoq. 

Inuit innarluutillit tapersersorneqarnissaannut 

Namminersorlutik Oqartussat nalunaarutaat nr. 29, 7. august 

2020-meersoq 

  
2. Ikiorsiinikkut kikkut 

pisariaqartitsinerat 

matussuserneqassava? 

Paarsinermi akissarsiaqartitsineq innuttaasumut 

tunniunneqassaaq taassuma ilaqutaminik utoqqarmik 

nammineq angerlarsimaffimmini najugaqartumik ulluinnarni 

isumassorneqarneranik suliaqarpat aamma inuttut 

ikiorneqarnissamik isumassorneqarnissamillu akuersissummik 

tunineqarsimappat. 

 

3. Ikiorsiinermi suna 

siunertaava?  

Ikiorsiinikkut siunertaavoq: 

 

• Inummut innarluutilimmut qanigisaasup 

isumassuinermik ingerlatsisup isumassuinermik 

suliaqarnissaanut aningaasatigut nukissaqarnissaanik 

qulakkeerinnissutaavoq. 

• Innuttaasup utoqqalisup piginnaasakillisimagaluarluni 

nammineq angerlarsimaffimmini 

najugaqaannarnissaanut tapersersuissalluni 

 

4. Kina ikiorserneqarsinnaava? Qanigisaasut aningaasatigut taperserneqarsinnaapput 

imaattoqarpat: 

 

• Paarsinermi akissarsiaqartitsineq innuttaasumut 

tunniunneqassaaq taassuma ilaqutaminik utoqqarmik 

nammineq angerlarsimaffimmini najugaqartumik 

ulluinnarni isumassorneqarneranik ikiuunnermillu 

suliaqarnissamut tapersersorneqartussatut 

akuerineqarsimappat 

• Pissarsisussaq saniatigut ilivitsumik 

ilaannakortumilluunniit isertitaqarneq ajorpoq 

angerlarsimaffimmi ulluinnarni isumassuinermik 

ingerlatsinermi saniatigut 

 

5. Suliat suut ikiorsiinermut 

ilaatinneqarsinnaappat? 

Innuttaasup nammineq angerlarsimaffiani tapersersuineq 

isumassuinissarlu isumassuisumit aaqqissuunneqassapput.  

 

Soorlu makku ilaatinneqarsinnaapput: 

 

• Inunnik allanik peqateqarsinnaalernissamut 

• Avatangiisinut attaveqalerneq 

• Attavinnut suleqateqalernissamut, soorlu qanigisanut, 

tarnikkut nappaatilinnik sullissivimmut, sullissisumut, 

nakorsamut aamma inunnut susassaqartunut allanut. 

• Inuttut ikiorneqarneq 

• Angerlarsimaffimmi suliassanut pisariaqartunut 

ikorfartorteqarneq 

 

Ikorfartuinerit aallaavittut angerlarsimaffimmi ikiortit 

suliassaraluanut naapertuutissapput Angerlarsimaffimmi ikiortit 

pillugit suliat pitsaassusaata allaaserineqarneri. 

 

6. Suliat suut ikiorsiinermut 

ilaatinneqanngillat? 

Makkununnga akiliutinut tapiisoqartanngilaq. 

• Angerlarsimaffinni peqqissaasoqarneq 

• Angerlarsimaffimmi ikiorteqarneq 

7. Sullissineq qanoq 

annertutigiva? 

Tapersersuineq Naalakkersuisut minnerpaaffissatut 

annerpaaffissatullu aalajangersagaasa, ukiut tamaasa tamanut 

saqqummiunneqartartut iluaniitinneqassaaq. Annerpaamik 

sapaatip akunneranut nalunaaquttap akunneri 40-t 

akissarsissutaasinnaapput.  

 

Ikorfartuinermut tiimiliussanut uppernarsaanermut 

angallassinermullu piffissaq atorneqartut ilaatinneqarput.  

 

8. Ikiorsiineq qanoq akeqarpa? Ikiorsiineq akeqanngilaq. 

 

9. Kina nalilersuilluni 

tulleriiaarisinnaatitaava? 

Tulleriiaarisartoqatigiit. 

10. Kina ikiorsiinermik 

tunniussisuua?  

Suliffeqarnermut Isumaginninnermullu Ingerlatsivik. 

 

11. Sullissisup piginnaasaanut 

piumasaqaatit? 

Isumassuisuusup suliatigut piginnaasaqarnissaa 

piumasaqaataanngilaq, kisianni pineqartoq suliassaminut 

naleqquttuussaaq aammalu pineqartoq illoqatigiinnut 

ilaassanngilaq, pinerluuteqarsimasinnaanermut 

uppernarsaammik pissarsiniartoqassaaq, pisariaqarpallu 

aamma meeqqanik innarliisimannginnermut uppernarsaammik 

pissarsiniartoqassalluni. 

 

12. Ikiorsiineq qanoq 

malitseqartinneqartarpa?  

Sullissisup inuk innarluuteqartoq qanoq siuariartortiginersoq 

aamma nalerisimanersoq ataavartumik malinnaaffigissavaa, 

tamakkulu aqqutigalugit aaqqissuussineq isumassuisorlu 

oqaloqatigiissutigisassallugu. Ukiumut ataasiarluni killiffik 

pillugu naliliinermik suliaqartoqassaaq, taanna suleqatigiit 

aqutsisuannit akisussaaffigineqarpoq.  

  
13. 

Naammagittaalliuuteqarnissamut 

ilitsersuut 

Ulloq aalajangiiffiusoq aallarnerfigalugu sap. akunnerisa 

arfinillit iluanni uunga naammagittaalliorsinnaavutit: 

 

Isumaginninnermi Naammagittaalliuteqartarfik  

Imaneq 29, 1. sal 

Postboks 689  

3900  Nuuk  

 

Ulluinnarni nal. 10:00-15:00 

 

E-mail: maalaarut@nanoq.gl 

Oqarasuaat: (+299} 328033 

www.sullissivik.gl 

 

 


